
ХУЛОСАИ
комиссияи экспертии шурои диссертатсионии 6D.KOA-020-H назди 
Донишгоҳи миллии Тоҷикистон оид ба диссертатсияи номзадии 
Амирқулов Нуриддин Амирқулович дар мавзуи «Вижагиҳои ғазали 
Симини Беҳбаҳонӣ», ки барои дарёфти дараҷаи илмии номзади илми 
филология аз рӯйи ихтисоси 10.01.03 - Адабиёти халқҳои кишварҳои 
хориҷӣ, Аврупо, Осиё, Африқо сокинони бумии Амрико ва Австралия 
(адабиёти форсӣ) пешниҳод шудааст.

Диссертатсияи Амирқулов Нуриддин Амирқулович ба таҳлилу 
таҳқиқи вижагиҳои ғазалиёти яке аз чеҳраҳои шинохтаи адабиёти 
муосири Эрон Симини Беҳбаҳонӣ бахшида шудааст. Зарурату аҳамияти 
ин амр дар он зоҳир мешавад, ки осори номбурда фарогири пахдуҳои 
гуногуни ҳунарӣ, навовариҳои фаннй дар зебошинохтии ғазали муосир 
буда, то ба имрӯз ба таври шоиста тахдилу таҳқиқ нашудааст.

Нуктаи дигаре, ки метавон нишони мубрамияти интихоби мавзуъ 
бошад, диду вусъати назар ва ҳунари шоирии Симини Беҳбаҳонӣ дар халқу 
эҷоди шеъри форсӣ, махсусан сурату маънии ғазал аст. Тавре ки маълум 
аст Симин замоне вориди адабиёти муосир гардид, ки дар Эрон шеъри нав 
бо сарварии Нимо решадор мешуд. Симин бо вуҷуди он ки аз адабиёти 
классик ва вижагиҳои мактаби Нимо бархурдор буд, нубуғу истеъдоди 
Ниморо қабул дошт ва нақши ӯро дар таҳаввули сохтору маънии шеъри 
форсӣ барҷаста медонист, ҳаргиз аз шеваи нимоӣ ба таври комил пайравӣ 
накард. Танҳо дар ғазал тозагиҳои зиёде чи фанниву забонӣ ба вуҷуд 
овард. Авзонеро кашф кард, ки дар шеъри имрӯз бесобиқа буд.

Навгонии илмии диссертатсия дар он зоҳир меёбад, ки бори нахуст 
вазни ғазалиёти Симини Беҳбаҳонӣ ба таври густурда ба риштаи таҳқиқ 
кашида шудааст. Аз ҷумла, маҳорати тасвирсозии Симин дар халқи 
саҳнаҳои ғаноӣ, корбурди санъатҳои бадеӣ аз қабили саҷъу қофия дар 
ғазал, корбурди ҳунармандонаи баҳрҳои арӯзии ғайримаъмул ва нодир 
дар эҷоди ғазал ва навгониҳои Симин дар қолаби ғазал аз нигоҳи шакл, 
вазн ва мазмун ба таври равшану возеҳ баён гардидаанд.

Маводи диссертатсия ва дастовардҳои илмии таҳқиқ, натиҷаҳо ва 
хулосаҳои асосии зимни пажӯҳиш ба даст омада барои омӯзиши назария 
ва таърихи адабиёти муосири Эрон, таҳияи маводи таълимӣ ва омода 
сохтани китобҳои дарсй аз таърихи адабиёт барои факултетҳои 
филология ва шарқшиносии муассисаҳои таълимии олии Ҷумҳурии 
Тоҷикистон метавонанд мавриди истифода қарор дода шаванд. Аз 
натиҷаҳои таҳқиқ метавон зимни таълифи таърихи адабиёти форсӣ, 
масоили адабиётшиносӣ ва нақди адабӣ истифода кард.

Ҳамчунин метавон ҳангоми тадвину таҳлили дастурҳои методӣ ва 
воситаҳои таълимй роҷеъ ба адабиёти форсй, мураттаб сохтани курси 
лексияҳо доир ба адабиёти муосири форсӣ-тоҷикӣ, гузаронидани 
семинару курсҳои махсус дар таълими адабиёти муосири форсӣ, 

назария ва амалияи шеър дар факултетҳои филологии мактабҳои олӣ, 
истифода кард.

Диссертатсия ба талаботи банди 31-33-и Тартиби додани 
дараҷаҳои илмӣ, ки бо Қарори Ҳукумати Ҷумҳурии Тоҷикистон аз 30- 
юми июни соли 2021, таҳти №267 тасдиқ шудааст, мувофиқ мебошад. 
Диссертатсия аз тарафи муаллиф мустақилона навишта шуда, дорои 
мазмун ва мантиқи ягонаи дохилӣ мебошад. .Натиҷа ва нуктаҳои илмии 
барои ҳимоя пешниҳодшуда саҳми шахсии муаллифи диссертатсияро 
нишон медиҳанд.

Мавзуъ ва мазмуни таҳқиқи диссертатсионӣ бо шиносномаи 
ихтисоси 10.01.03 - Адабиёти халқҳои кишварҳои хориҷӣ, Аврупо, Осиё, 
Африқо сокинони бумии Амрико ва Австралия (адабиёти форсӣ) 
мувофиқ мебошад.

Натиҷаҳои асосӣ, хулосаҳои таҳқиқ ва тавсияҳои муаллиф дар 9 
мақола, ки дар маҷаллаҳои илмии тақризшавандаи Комиссияи олии 
аттестатсионии назди Президенти Ҷумҳурии Тоҷикистон ба табъ 
расидаанд, инъикос ёфта, бо мазмун ва мавзуи диссертатсия бевосита 
алоқаманд мебошанд. Автореферати диссертатсия ва мақолаҳои 
нашркардаи унвонҷӯ фарогири мазмуну муҳтавои диссертатсия 
мебошанд. Мақолаҳои илмии интишорёфтаи муаллиф ва теъдоди маводи 
чопшуда ба талаботи бандҳои 34 ва 35-и Тартиби додани дараҷаҳои 
илмӣ мувофиқат менамоянд.

Дар диссертатсияи Амирқулов Нуриддин Амирқулович истифодаи 
маводи бидуни ишора ба муаллиф ё маъхаз ба назар намерасад. Ин аз 
риоя шудани банди 37-и Тартиби додани дараҷаҳои илмӣ гувоҳӣ 
медиҳад.

Дар хулосаи диссертатсия дастовардҳои таҳқиқ ва моҳияти 
масъалаҳои марказӣ зикр ёфта, дурнамои мавзуи кори диссертатсионӣ 
таъйин шудааст. Аҳаммияти таҳқиқ, навгониҳои илмии диссертатсия ва 
арзиши амалии онро ба назар гирифта, комиссияи экспертӣ ба чунин 
хулоса омад, ки диссертатсияи номзадии Амирқулов Нуриддин 
Амирқулович дар мавзуи «Вижагиҳои ғазали Симини Беҳбаҳонӣ» кори 
таҳқиқии анҷомёфта буда, ба талаботи Комиссияи олии аттестатсионии 
назди Президенти Ҷумҳурии Тоҷикистон ҷавобгӯ мебошад ва онро 
барои дарёфти дараҷаи илмии номзади илми филология аз рӯйи 
ихтисоси 10.01.03 - Адабиёти халқҳои кишварҳои хориҷӣ, Аврупо, Осиё, 
Африқо сокинони бумии Амрико ва Австралия (адабиёти форсӣ) ба 
ҳимоя пешниҳод кардан мумкин аст.

Комиссияи экспертӣ дар асоси банди 60-и Тартиби додани 
дараҷаҳои илмӣ пешниҳод менамояд:

1. Диссертатсияи Амирқулов Нуриддин Амирқулович дар мавзуи 
«Вижагиҳои ғазали Симини Беҳбаҳонӣ» барои дарёфти дараҷаи илмии 
номзади илми филология аз рӯйи ихтисоси ихтисоси 10.01.03 - Адабиёти 
халқҳои кишварҳои хориҷӣ, Аврупо, Осиё, Африқо сокинони бумии 
Амрико ва Австралия (адабиёти форсӣ) дар ҷаласаи шурои 
дессертатсионии 6D.KOA-020-H назди Донишгоҳи миллии Тоҷикистон 

тариқи овоздиҳии ошкоро ба ҳимоя қабул карда шавад.
2. Комиссияи экспертӣ муҳаққиқони зеринро, ки корҳои илмй- 

таҳқиқиашон ба ихтисоси ихтисоси 10.01.03 - Адабиёти халқҳои 
кишварҳои хориҷӣ, Аврупо, Осиё, Африқо сокинони бумии Амрико ва 
Австралия (адабиёти форсӣ) мувофиқат доранд, ба ҳайси муқарризони 
расмӣ пешниҳод менамояд:

- Солеҳов Шамсиддин - доктори илмҳои филология, мудири кафедраи 
назария ва таърихи адабиёти Донишгоҳи давлатии омӯзгории Тоҷикистон ба 
номи С. Айнӣ

- Наврӯзи Ҷумъамуроди Абдул - номзади илмҳои филология, 
10.01.03 - Адабиёти халқҳои мамолики хориҷӣ, сардори Маркази 
матбуоти Вазорати маориф ва илми Ҷумҳурии Тоҷикистон

3. Ба сифати муассисаи пешбар Донишгоҳи байналмилалии 
забонҳои хориҷии ба номи Сотим Улуғзода пешниҳод мешавад.

4. Барои гузоштани эълони ҳимоя, матни диссертатсия ва 
автореферати он дар сомонаҳои Донишгоҳи миллии Тоҷикистон ва 
Комиссияи олии аттестатсионии назди Президенти Ҷумҳурии 
Тоҷикистон иҷозат дода шавад.

5. Барои чопи автореферат бо ҳуқуқи дастнавис ва ирсол гардидани 
он ба суроғаҳои таъйиншуда иҷозат дода шавад.

